
O‘zbekiston Respublikasi Iqtisodiyot va moliya vazirligining 
Korrupsiyaga qarshi kurashish tizimini yanada takomillashtirish 

to‘g‘risida

O‘zbekiston Respublikasining “Korrupsiyaga qarshi kurashish
to‘g‘risida”gi va “Manfaatlar to‘qnashuvi to‘g‘risida” Qonunlari, O‘zbekiston
Respublikasi Prezidentining 2025-yil 30-dekabrdagi “O‘zbekiston Respublikasida
korrupsiyaning oldini olish va unga qarshi kurashish tizimini yanada
takomillashtirish to‘g‘risida” PF-270-son Farmoni va 2022-yil 12-yanvardagi
“Korrupsiyaga qarshi kurashish ishlarining samaradorligini reyting baholash
tizimini joriy etish chora-tadbirlari to‘g‘risida” PQ-81-son Qaroriga muvofiq
hamda ISO 37001:2025, “Korrupsiyaga qarshi boshqaruv tizimlari, talablar va
foydalanish bo‘yicha ko‘rsatmalar” xalqaro standarti talablari va tavsiyalarini
inobatga olgan holda O‘zbekiston Respublikasi Iqtisodiyot va moliya vazirligi
tizimida korrupsiyaga oid huquqbuzarliklar kelib chiqishining oldini olishga
qaratilgan asosiy talablarni kuchaytirish va tamoyillarni aniq belgilash, iqtisodiyot
va moliya organlari xodimlari tomonidan o‘z faoliyatida korrupsiyaga oid
huquqbuzarliklar sodir etilishiga yo‘l qo‘ymaslik va bu borada tizim
samaradorligini yanada oshirish maqsadida buyuraman:

1. Quyidagilar:

O‘zbekiston Respublikasi Iqtisodiyot va moliya vazirligining aloqa kanallari
orqali korrupsiyaviy xatti-harakatlar to‘g‘risida kelib tushgan xabarlarni qabul
qilish va ko‘rib chiqish reglamenti 1-ilovaga muvofiq;

O‘zbekiston Respublikasi Iqtisodiyot va moliya vazirligi tizimi xodimlarini
korrupsiyaga qarshi kurashish sohasida o‘qitilishini tashkil etish bo‘yicha
yo‘riqnoma 2-ilovaga muvofiq;

O‘zbekiston Respublikasi Iqtisodiyot va moliya vazirligi tizimida
kontragentlarni tekshirishga oid yo‘riqnoma 3-ilovaga muvofiq;

O‘zbekiston Respublikasi Iqtisodiyot va moliya vazirligi tizimida
korrupsiyaga qarshi kurashish samaradorligini monitoring va nazorat qilish
uslubiyoti 4-ilovaga muvofiq;



O‘zbekiston Respublikasi Iqtisodiyot va moliya vazirligi tizimida
korrupsiyaga qarshi kurashish tizimining holati haqidagi hisobotni shakllantirish
va taqdim etish reglamenti 5-ilovaga muvofiq tasdiqlansin.

2. O‘zbekiston Respublikasi Iqtisodiyot va moliya vazirligi markaziy
apparatining tarkibiy tuzilmalari, vazirlik huzuridagi respublika ijro etuvchi
hokimiyat organlari va vazirlik tasarrufidagi tashkilotlar hamda vazirlikning
hududiy bo‘linmalari rahbarlari, mazkur buyruq mazmun-mohiyatini barcha
xodimlarga uch kun muddatda yetkazilishini ta’minlasin.

3. O‘zbekiston Respublikasi Iqtisodiyot va moliya vazirligi huzuridagi
respublika ijro etuvchi hokimiyat organlari va vazirlik tasarrufidagi tashkilotlar
hamda vazirlikning hududiy bo‘linmalari rahbarlari besh kun muddatda ichki
hujjatlarini mazkur buyruqqa muvofiqlashtirish choralarini ko‘rsin.

4. O‘zbekiston Respublikasi Iqtisodiyot va moliya vazirligining 2023-yil
10-iyuldagi “O‘zbekiston Respublikasi Iqtisodiyot va moliya vazirligining
korrupsiyaga qarshi kurashish tizimini yanada takomillashtirish to‘g‘risida”
129-son burug‘i o‘z kuchini yo‘qotgan deb hisoblansin.

5. Tashkiliy ishlar va ijro intizomi boshqarmasi (A. Akramov) bir kun
muddatda mazkur buyruqning mas’ul ijrochilarga yetkazilishini ta’minlasin.

6. Mazkur buyruqning ijrosini nazorat qilish vazirning komplayens
va korrupsiyaga qarshi ichki nazorat bo‘yicha o‘rinbosari J. Qurbonov zimmasiga
yuklansin.

